MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 87

L-Erbgħa, 26 ta’ Mejju, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:07 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Clayton Bartolo, Ministru għat-Turiżmu u l-Protezzjoni tal-Konsumatur, l-Onor. Glenn Bedingfield; l-Onor. Ian Castaldi Paris; l-Onor. Alex Muscat, Segretarju Parlamentari għaċ-Ċittadinanza u l-Komunitajiet; u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Fuq suġġeriment tal-Onor. Glenn Bedingfield, il-Kumitat qabel li l-Minuti tal-Laqgħa Nru 86 għandhom jiġu emendati kif ġej:

Fit-tieni paġna l-paragrafu li jibda bil-kliem “L-Onor. Aquilina talab li” għandu jiġi jaqra hekk:

“L-Onor. Aquilina talab li jiġi nnutat li s-Sur Apap Bologna kien qed jirrifjuta li jwieġeb għal numru ta’ domandi li sarulu mingħajr ebda spjegazzjoni għal dan.”.

L-Onor. Glenn Bedingfield talab ukoll li jiġi nnutat li s-Sur Apap Bologna ddikjara li hu kien qed jirrifjuta li jwieġeb għal xi domandi għax kien qed jinvoka d-dritt għas-silenzju.

Il-Minuti tal-Laqgħa Nru 86, li saret fid-19 ta’ Mejju 2021, kif emendati, ġew konfermati.

KORRISPONDENZA

Email datata 20 ta’ Mejju 2021, mibgħuta mis-Sur Brian Tonna, li tinkludi risposti mitluba mingħandu mill-Kumitat. (Dok. 185)

L-Onor. Aquilina talab li s-Sur Tonna jiġi mfakkar jibgħat id-dokumenti li hemm imsemmija fl-istess email.

Iċ-Chairman talab li jiġi nnutat li s-Sur Paul Apap Bologna kien ġie mitlub, permezz ta’ email datata 20 ta’ Mejju 2021, sabiex jippreżenta lill-Kumitat xi dokumenti u informazzjoni, però sal-ħin li kien qed jiltaqa’ l-Kumitat dawn id-dokumenti kienu għadhom ma waslux. Huwa għamel riferenza għal regola numru 26 tal-Guide to PAC witnesses li tgħid li xhud huwa obbligat li jipproduċi d-dokumentazzjoni mitluba u li fin-nuqqas ta’ dan kien hemm miżuri li ċ-Chairman seta’ jieħu. 
[bookmark: _Hlk66089420]
KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mid-19 ta’ Mejju 2021 id-diskussjoni dwar dan ir-rapport.

Fis-2:24 p.m. is-Sur Paul Apap Bologna, akkumpanjat mill-Avukat Giannella de Marco bħala l-assistent legali tiegħu, daħal fil-Kamra tal-Kumitat u kompla jagħti x-xhieda tiegħu bl-istess ġurament li ngħata fil-laqgħa preċedenti. 

Waqt ix-xhieda tiegħu huwa ppreżenta lill-Kumitat:

· Pendrive li fiha kien hemm kopja tas-sottomissjoni tal-Expression of Interest and Capabilities mill-konsorzju ElectroGas; (Dok. 186) 

· Kopja tal-Memorandum and Articles of Association ta’ GEM Holdings Limited; (Dok. 187) u

· Numru ta’  “Form Ts” li bihom GEM Holdings innotifikat lir-Reġistru tal-Kumpaniji dwar it-tibdil fil-kumpanija. (Dok. 188)

Il-Kumitat kien sospiż fis-2:27 p.m., sakemm isiru l-kopji tad-dokumenti ppreżentati, u rriżuma fis-2:35 p.m.

Matul ix-xhieda tiegħu s-Sur Apap Bologna kien mitlub sabiex, sa nhar it-Tnejn 31 ta’Mejju 2021 f’nofsinhar, jipprovdi lill-Kumitat: 

· Kopja tal-Project Services Agreement li hu għamel referenza għalih waqt ix-xhieda tiegħu u ta’ kwalunkwe ftehim li permezz tiegħu s-Sur Yorgen Fenech ġie allokat 10% tal-ishma fil-kumpanija GEM Holdings Limited; 

· Lista tal-persuni kollha li kienu nvoluti fil-preparazzjoni tal-“Expression of Interest and Capabilities for Energy Supply to Enemalta” u fin-negotiating committee tal-Electrogas Malta Consortium, deskrizzjoni tar-rwol ta’ kull persuna u indikazzjoni ta’ min appunta kull persuna, jekk kenux ġejjin minn kumpaniji li għandhom sehem fil-proġett jew kienux professjonisti li tqabbdu jassistu fil-proġett; u

· Kopja tal-minuti tal-laqgħat kollha ta’ GEM Holdings Limited (C 60349) u ta’ Electrogas Malta Ltd (C 60775) minn meta twaqqfu sal-lum. 

Fl-4:03 p.m. is-Sur Apap Bologna temm jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.




Iċ-Chairman qal li kemm l-email bl-informazzjoni mibgħuta mis-Sur Brian Tonna, kif ukoll id-dokumenti ppreżentati waqt il-laqgħa mis-Sur Paul Apap Bologna kellhom jittellgħu fuq il-website tal-Parlament.

Fl-4:04 p.m. iċ-Chairman aġġorna l-Kumitat għal data li kellha tiġi kkomunikata aktar ‘il quddiem.

